
ព្រឹត្តិបត្រព័ត៌មាន
យូអិនឌីភី ធ្វើដៃគូជាមួយប្រជាជនគ្រប់ស្រទាប់សង្គមក្នុងការជួយប្រជាជាតិឲ្យមានភាពស្វិតស្វាញទប់ទល់នឹងវិបត្តិ ជម្រុញ និងរក្សាចីរភាព
កំណើនសំដៅ លើកស្ទួយគុណភាពនៃជីវភាពសម្រាប់ទាំងអស់គ្នា។ យើងមានវត្តមានក្នុង ១៧៧ ប្រទេស និងទឹកដី ហើយយើងប្រើប្រាស់
ទស្សនៈវិស័យសកល និងក្នុងស្រុកដើម្បីជួយប្រជាជន និងប្រជាជាតិកសាងជីវភាពឲ្យបានកាន់តែប្រសើរនិងរឹងមាំថែមទៀត។

ភ្នំពេញ - យុទ្ធនាការអប់រំអ្នកបោះឆ្នោតកំពុង
ប្រព្រឹត្តទៅនៅកម្ពុជា ដើម្បីជួយជនពិការ និងជនជាត ិ
ដើមភាគតិច ឲ្យអាចបោះឆ្នោតបាននៅក្នុងការបោះ 
ឆ្នោតសាកលដែលគ្រោងធ្វើឡើងនៅ ខែកក្កដា ឆ្នាំ
ក្រោយនេះ។

យុទ្ធនាការនេះ ផ្តោតលើក្រុមពលរដ្ឋទាំងនេះ 
នៅក្នុងខេត្តចំនួន ១៧ គឺ ខេត្ត កណ្តាល កំពង់ស្ពឺ  
តាកែវ កំពត ស្វាយរៀង កំពង់ចាម ក្រចេះ ស្ទឹងត្រែង  
មណ្ឌលគិរី រតនៈគិរី ព្រះវិហារ កំពង់ធំ សៀមរាប  
បន្ទាយមានជ័យ ប៉ៃលិន បាត់ដំបង និងពោធិសាត់។

ការបោះឆ្នោតជាថ្មីនេះ គ្រោងនឹងធ្វើឡើងនៅថ្ងៃ 
ទី២៨ ខែកក្កដា ឆ្នាំ២០១៣ ដើម្បីជ្រើសរើស
សមាជិកសភាសម្រាប់អាណត្តិរយៈពេលប្រាំឆ្នាំ ។ 
នៅក្នុងការត្រៀមរៀបចំ សម្រាប់ការបោះឆ្នោតនេះ  
ការិយាល័យឃុំ/សង្កាត់ នៅទូទាំងប្រទេសកំពុងធ្វើ
ការផ្ទៀងផ្ទាត់បញ្ជីឈ្មោះអ្នកបោះឆ្នោតឡើងវិញ និង 
ចុះឈ្មោះអ្នកបោះឆ្នោតថ្មរីហូតដល់ថ្ងៃទី ១២ ខែតុលា។

ជាផ្នែកមួយ នៃការងាររបស់ខ្លនួដើម្បីលើកកំពស់ 
អភិបាលកិច្ចតាមបែបប្រជាធិបតេយ្យនៅកម្ពុជា កម្ម- 
វិធីអភិវឌ្ឍន៍សហប្រជាជាតិ (យូអិនឌីភី) បានរួមគ្នា 
ជាមួយអង្គការមិនមែនរដ្ឋាភិបាលចំនួនពីរ នៅក្នុង 
សកម្មភាពជាបន្តបន្ទាប់ដើម្បីបង្កើនការយល់ដឹង ក្នុង 
គោលបំណងផ្តល់ភាពអង់អាចដល់ពលរដ្ឋជាជនជាតិ
ដើមភាគតិច និងជនពិការក្នុងការអនុវត្តសិទ្ធិបោះ 
ឆ្នោតរបស់ពួកគេ។

កម្ពុជាបង្ហាញផែនការសកម្មភាពសម្រាប់
ពង្រឹងភាពអង់អាចដល់ស្រ្តី

ភ្នំពេញ - ក្រសួងកិច្ចការនារីបានបង្ហាញផែនការ
សកម្មភាពដែលបានបង្កើតឡើង ដើម្បីជួយកម្ពុជាបង្កើន 
ល្បឿននៃការរីកចម្រើនលើគោលដៅអភិវឌ្ឍន៍សហស្សវត្សរ៍ 
ទី ៣ របស់ខ្លួនស្តីពីសមភាពយេនឌ័រ។ ផែនការនេះចែង 
ពិស្តារ អំពីអាទិភាពគន្លឹះចំនួនបី៖

•	 ផ្តល់ឲ្យស្រ្តដីែលគ្មានការងារធ្វើ និងដែលមានការងារ
មិនពេញលេញ នូវការបណ្តះុបណ្តាលអំពីជំនាញ ការងារ 
ដែលមានភាពស្របគ្នាជាមួយតម្រូវការលើទីផ្សារ

•	 លើកកំពស់សហគ្រាសខ្នាតតូច និងមធ្យមដែលស្រ្តី
ជាអ្នកដឹកនាំ ក្នុងបំណងជួយស្រ្តីពង្រឹងសមត្ថភាព  
របស់ខ្លួនដើម្បី កែប្រែជំនួញរបស់ខ្លួនពីវិស័យមិន 
រៀបរយមកក្នុងវិស័យរៀបរយវិញ និង

•	 ធ្វើការដើម្បីកែលម្អរបរចិញ្ចឹមជីវិតរបស់ស្រ្តីក្រីក្រនៅ
ក្នុងសហគមន៍ជនបទ។ 

ក្រសួងកិច្ចការនារី បានកសាងផែនការនេះឡើងដោយ 
ប្រើប្រាស់ក្របខ័ណ្ឌបង្កើនល្បើន នៃគោលដៅអភិវឌ្ឍន ៍
សហស្សវត្សរ៍ (Millennium Development Goals  
Acceleration Framework/MAF), ដែលជាអភិក្រម 
ជាក់លាក់ សម្រាប់ប្រទេសដោយបានបង្កើតឡើងដើម្បី 
ជួយប្រទេសនានា ក្នុងការស្វែងរកវិធីរបស់ខ្លួន ដើម្បី 

ដោះស្រាយភាព ខ្វះចន្លោះនៅក្នុងការសម្រេចសមិទ្ធផល 
នៃគោលដៅអភិវឌ្ឍន៍សហស្សវត្សរ៍។ អភិក្រមនេះត្រូវ 
បានក្រុមអភិវឌ្ឍន៍ នៃអង្គការសហប្រជាជាតិណែនាំឲ្យ 
ប្រើប្រាស់ និងបានទទួលការគាំទ្រនៅក្នុងកិច្ចប្រជុំកំពូល 
ពិភពលោកនៃអ.ស.ប ស្តពីីគោលដៅអភិវឌ្ឍន៍សហស្សវត្សរ៍  
កាលពីខែកញ្ញា ឆ្នាំ២០១០។

ផែនការនេះ បានទទួលការគំាទ្រនៅក្នងុកិច្ចប្រជំុមួយ 
នៃមន្រ្តរីដ្ឋាភិបាល និងតំណាងមកពីទីភ្នាក់ងារ សហប្រជា- 
ជាតិ ដៃគូអភិវឌ្ឍន៍ អង្គការមិនមែនរដ្ឋាភិបាល និងវិស័យ 
ឯកជន កាលពីថ្ងៃទី ១៩ ខែកញ្ញា។

នៅក្នុងសុន្ទរកថារបស់ខ្លួន លោក ដូក្លាស់ ប្រូដេរិក  
អ្នកសម្របសម្រួល អ.ស.ប នៅកម្ពុជាបានអបអរសាទរ 
ចំពោះផែនការនេះ។ លោកបានពោលថា អាទិភាពចំនួន 
បី ដែលមានចែងនៅក្នុងផែនការនេះ “មានសារៈសំខាន់
ណាស”់ ក្នុងការជម្រុញកិច្ចប្រឹងប្រែងរបស់កម្ពុជា ដើម្បី
កែលម្អស្ថានភាព និងការរស់នៅរបស់ស្រ្តី និងកុមារីនៅ 
ក្នុងប្រទេសនេះ។

លោកមានប្រសាសន៍ថា “ការពង្រងឹភាពអង់អាចដល់
ស្រ្តី មិនត្រឹមតែជាផ្នែកសំខាន់ជាសារវន្តមួយនៃការអនុវត្ត 
សិទ្ធរិបស់ស្រ្តបុ៉ីណ្ណោះទេ។ និយាយឲ្យចំវាមានសារៈសំខាន់ 
ផ្នែកសេដ្ឋកិច្ចតែម្តង”។ 

តទៅទំព័រទី ២

ច្បាប់ទី ០៩ លេខ ៣៥ 

ខែ កក្កដា - កញ្ញា ឆ្នាំ ២០១២

មាតិកា
ពលរដ្ឋវ័យក្មេងនៃជនជាតិដើមភាគតិចត្រៀមខ្លួន
សម្រាប់ការបោះឆ្នោត.................................. ៣

ជំនួញខ្នាតតូចជាគន្លឹះក្នុងការលើកស្ទួយស្រ្ត ី
ចេញពីភាពក្រីក្រ......................................... ៤

សាររបស់អគ្គលេខាធិការអង្គការសហប្រជាជាត ិ
ក្នុងទិវាអន្តរជាតិស្តីអំពីលទ្ធិប្រជាធិបតេយ្យ....... ៥

បង្កើតភាពជាដៃគូជាមួយយុវជនដើម្បីកសាង 
អនាគតដ៏ប្រសើរមួយសម្រាប់ទាំងអស់គ្នា........ ៥

រូបថតជំរុញការពិភាក្សាពីការអភិវឌ្ឍ 
ដោយចីរភាព............................................. ៦

យុទ្ធនាការអប់រំអ្នក 
បោះឆ្នាតចាប់ផ្តើម

នារីសមាជិកសមាគមអភិវឌ្ឍន៍ស្ត្រខី្មែរនៅខេត្តតាកែវ កំពុងផលិតផ្កាតំាងលំអរដែលធ្វើអំពីស្លកឹត្នោត។ សិប្បកម្មខ្នាតតូចបែបនេះកំពុង 
ក្លាយជាចំណុចយកចិត្តទុកដាក់សំខាន់មួយក្នុងផែនការសកម្មភាពដែលក្រសួងកិច្ចការនារីទើបនឹងបានដាក់ចេញសំដៅបង្កើនល្បឿន 
ការរីកចំរើនលើគោលដៅអភិវឌ្ឍន៍សហស្សវត្សរ៍ទី ៣ របស់កម្ពុជា។

Photo: UNDP/Chansok Lay



បុរសជនពិការម្នាក់កំពុងស្វែងយល់ខិតប័ណ្ណស្តីពីការផ្សព្វផ្សាយអំពីការចុះឈ្មោះបោះឆ្នោតក្នុងវេទិការមួយនៅខេត្តក្រចេះ។

សកម្មភាពទាំងនោះបានចាប់ផ្តើមនៅថ្ងៃទី ២៧  
ខែសីហា ដោយផ្តោតលើអំឡុងពេលនៃការចុះឈ្មោះ អ្នក 
បោះឆ្នោត និងនៅបន្តរហូតដល់ខែកក្កដា ឆ្នាំក្រោយ។  
សកម្មភាពទាំងនោះ រាប់បញ្ចូលការបណ្តុះបណ្តាលអំពី  
សារៈសំខាន់ នៃការចុះឈ្មោះអ្នកបោះឆ្នោតដល់ជនបង្គោល  
ដែលក៏ជាជនពិការផងដែរ។ បន្ទាប់មកពួកគេនឹងចាត់ 
ចែងឲ្យមានវគ្គ បណ្តុះបណ្តាលច្រើនថែមទៀតសម្រាប ់
ជនពិការដទៃទៀតនៅក្នុងឃុំប្រមាណ ៦០ នៅទូទាំង  
ប្រទេសកម្ពុជា។

នៅក្នុងខេត្តនានា ដែលជាទីរស់នៅរបស់ជនជាតិ 
ដើមភាគតិចកម្ពុជា វេទិកាសាធារណៈក៏បានចាត់ចែង  
ឡើងផងដែរដើម្បីបង្កើនការយល់ដឹង និងការចូលរួមរបស់ 
ពួកគេនៅក្នុងដំណើរការចុះឈ្មោះអ្នកបោះឆ្នោត។

បើទោះជាមាន ការរីកចម្រើនលើការកែលម្អឱកាស 
សម្រាប់ពួកគេក៏ដោយ ជនពិការនៅតែបន្តប្រឈមនឹង ការ 
លំបាកនានា ក្នុងការប្រើប្រាស់សក្តានុពលរបស់ខ្លួន ដើម្បី 
រួមចំណែកដល់ការអភិវឌ្ឍសេដ្ឋកិច្ច-សង្គម និងនយោបាយ 
នៃប្រទេសនេះ។ ការលំបាកក្នុងការទទួលបានការសិក្សា  
សុខភាព សេវាកម្មសង្គម ការងារ និងការចូលរួមក្នុង
នយោបាយស្ថិតក្នុងចំណោមការប្រឈមនានាដែលកើត 
មានផងដែរសម្រាប់ជនជាតិដើមភាគតិច។

លោក ហេង សុជាតិ នាយកកម្មវិធីពង្រឹងប្រជា- 
ធិបតេយ្យនៃយូអិនឌីភី ដែលដឹកនាំយុទ្ធនាការនេះបាន 
ពោលថា “រាល់សន្លកឹឆ្នោតសុទ្ធតែសំខាន់។ ការបោះឆ្នោត
សាកលកើតមានតែម្តងទេក្នុងរយៈពេលប្រាំឆ្នាំ។ វាជា 
ឱកាសថ្លៃថ្លាដើម្បីសំដែងមតិរបស់ខ្លួន”។

លោកបានបន្តថា “ដោយសារ
តែការប្រឈមដែល ពួកគេនៅ 
តែជួបប្រទះក្នុង ជីវភាពរបស់ពួក 
គេប្រការសំខាន់ គឺត្រវូជួយពលរដ្ឋ 
ជាជនជាតិដើមភាគតិច និងជន 
ពិការ ក្នងុការត្រៀមខ្លនួបោះឆ្នោត  
ដើម្បីជៀសវាងការ បាត់បង់ឱកាស 
នេះ ដែលអាចឲ្យពួកគេរង់ចំា រហូត 
ដល់ប្រាំឆ្នាំទៀត”។

នាំមុខ នៅក្នុងយុទ្ធនាការ
អប់រំពលរដ្ឋនេះ គឺមានសមាគម 
យុវជនខ្មែរ (KYA) និងអង្គការ 
ជនពិការកម្ពុជា (CDPO) ដែល 
ជាក្រុមមួយ ដែលតស៊ូមតិគាំទ្រ 
ដល់សិទ្ធ ិនិងសុខុមាលភាពរបស់ 

ជនពិការកម្ពុជា។ ពលរដ្ឋជាជនជាតិដើមភាគតិចចំនួន 
ប្រមាណ ៩.២០០ នាក់ និងជនពិការចំនួន ១.៨០០ នាក់  
ត្រូវបានរំពឹងថានឹងទទួលប្រយោជន៍ពីយុទ្ធនាការនេះ។

សូមមើលរូបថតផ្សេងទៀត អំពីយុទ្ធនាការនេះនៅ 
លើទំព័រហ្វេសប៊ុករបស់ យូអិនឌីភី UNDP Cambodia's 

Facebook page។

យុទ្ធនាការអប់រំអ្នកបោះឆ្នាតចាប់ផ្តើម
តមកពីទំព័រទី ១

នារីជាជនពិការបានមកចូលរួមក្នុងវេទិការផ្សព្វផ្សាយ អំពីសារៈសំខាន់នៃការចុះឈ្មោះ
បោះឆ្នោតដល់ជនពិការនៅខេត្តក្រចេះ។

https://www.facebook.com/media/set/?set=a.407870039280123.98124.141301635936966&type=3#!/media/set/?set=a.407870039280123.98124.141301635936966&type=3


ពលរដ្ឋវ័យក្មេងនៃជនជាតិដើមភាគតិចត្រៀមខ្លួនសម្រាប់ការបោះឆ្នោត

ជនជាតិដើមភាគតិចកំពុងផ្ទៀងឈ្មោះក្នុងបញ្ជីឈ្មោះបោះឆ្នោតនៅឃុំដាក់ដាំ ខេត្តមណ្ឌលគីរី។

មណ្ឌលគិរី - នៅពេលដែលការបោះឆ្នោតក្នងុមូលដ្ឋាន
បានធ្វើឡើងនៅកម្ពុជាក្នុង ខែមិថុនា ឆ្នាំនេះ លោក  
ប៊ុនធឿន តុលា បានទៅកាន់ស្ថានីយ៍បោះឆ្នោតដោយ 
សងឃ្ឹមថា នឹងបានបោះឆ្នោតជ្រើសរើសមេដកឹនាំសម្រាប់ 
ឃុំរបស់ខ្លួន។ ប៉ុន្តែ យុវជនម្នាក់នេះបានត្រឹមតែត្រូវមន្រ្ត ី
នៅស្ថានីយ៍បោះឆ្នោតប្រាប់ឲ្យវិលមកវិញដោយមិនបាន 
បោះឆ្នោតតែប៉ុណ្ណោះ។ ឈ្មោះរបស់គាត់នៅលើបញ្ជី 
មិនដូចគ្នា នឹងឈ្មោះនៅលើអត្តសញ្ញាណប័ណ្ណរបស់ 
គាត់ឡើយ។

លោក តុលា ដែលជាសមាជិកក្នុងសហគមន៍ជន 
ជាតិដើមភាគតិចព្នង នៅឃុំដាក់ដាំ ខេត្តមណ្ឌលគិរី នៅ 
ភាគខាងឦសាននៃប្រទេសកម្ពុជា បានពោលថា “ឈ្មោះ
ត្រូវបានគេសរសេរខុស ដូច្នេះគេមិនឲ្យខ្ញុំបោះឆ្នោតទេ។  
ខ្ញុំខកចិត្តជាខ្លាំង”។ 

ឥឡូវនេះគាត់បានធ្វើឲ្យប្រាកដថា បញ្ហានេះមិនកើត 
ឡើងម្តងទៀតឡើយនៅមុនពេលបោះឆ្នោតនៅថ្ងៃទី ២៨  
ខែ កក្កដា ឆ្នាំ ២០១៣។ នៅក្នុងការបោះឆ្នោតនេះគាត់  
និងជនកម្ពជុាដទៃទៀត នឹងបោះឆ្នោតជ្រើសរើសគណបក្ស 
នយោបាយសម្រាប់អាសនៈនៅក្នងុរដ្ឋសភា ដែលតាមរយៈ 
ការបោះឆ្នោតនេះ រដ្ឋាភិបាលថ្មីមួយនឹងត្រូវបានបង្កើត 
ឡើងដើម្បីដឹកនាំប្រទេសសម្រាប់រយៈពេលប្រាំឆ្នាំ។

ក្នុងវ័យ ២០ ឆ្នាំ គាត់ទំនងជាហួសអាយុបន្តិចហើយ 
សម្រាប់ការចូលរៀននៅថ្នាក់ទី ១១ ក្នុងបវេសនកាល 
ថ្មីនេះ។ ប៉ុន្តែ គាត់មិនចាស់ពេកនោះទេ សម្រាប់ការ 
បោះឆ្នោត។ តាមពិត ការបោះឆ្នោតនេះគឺជាលើកដំបូង 
នៅក្នុងជីវិតរបស់គាត់ ក្រោយពីខកខាននៅក្នុងការបោះ 
ឆ្នោតឃុំ ដោយសារតែឈ្មោះរបស់គាត់ត្រូវសរសេរជា  
ប៊ុនធឿន សីហា ជំនួសឲ្យ ប៊ុនធឿន តុលា ដែលជា 
ឈ្មោះពិតប្រាកដនៅលើអត្តសញ្ញាណប័ណ្ណរបស់គាត់។  
គាត់គួរតែបានផ្ទៀងផ្ទាត់ឈ្មោះ និងបានកែតម្រូវជាមុន  
ប៉ុន្តែគាត់មិនបានធ្វើបែបនេះឡើយ ដូច្នេះ គាត់ត្រូវបាត ់
បង់ឱកាស។

នាព្រកឹមួយក្នងុខែកញ្ញា ដែលមានភ្លៀងធ្លាក់ស្រចិៗ 
ផងនោះ យុវជន តុលា បានចូលរួមជាមួយ អ្នកភូមិ ១២០  
នាក់ វេទិកាមួយជាមួយមន្រ្តីឃុំនិងមន្ត្រីគណៈកម្មាធិការ 
រៀបចំការបោះឆ្នោតប្រចាំខេត្ត ដើម្បីពិភាក្សាបញ្ហានានា 
ដែលទាក់ទងនឹងការបោះឆ្នោត។ ការជួបជុំគ្នានេះគឺជា 
ផ្នែកមួយនៃយុទ្ធនាការអប់រំដល់អ្នកបោះឆ្នោត ដើម្បីបង្កើន 
ការយល់ដឹង ក្នងុចំណោមពលរដ្ឋជាជនជាតិដើមភាគតិច  
អំពីសិទ្ធិក្នុងការបោះឆ្នោត និងដើម្បីបង្កើនការចូលរួមនៅ 
ក្នុងការបោះឆ្នោតទូទៅ។

នៅក្រោមរោងមួយប្រក់ផ្ទាំងកៅស៊ូ ដែលធ្វើនៅលើ 
ទីធ្លានៃសាលាបឋមសិក្សា អ្នកភូមិបណ្តាក់គ្នា លើកសំណួរ 
ទៅវាគ្មិន។ បុរសចំណាស់ម្នាក់ត្អូញត្អែរទៅកាន់វាគ្មិនអំព ី
កូនប្រសារបស់គាត់ដែលមិនចាប់អារម្មណ៍ ក្នុងការចុះ 
ឈ្មោះបោះឆ្នោត។ គាត់បានសំុឲ្យអាជ្ញាធរជួយអន្តរាគមន៍ 
ក្នុងការធ្វើឲ្យកូនប្រសាររបស់គាត់បានទៅ ចុះឈ្មោះ  
“បោះឆ្នោតដើម្បីអនាគតរបស់យើង”។ នៅក្នុងការឆ្លើយ
តប លោក ហាច ប្រណី ដែលជាជំនួយការច្បាប់ 
សម្រាប់គណៈកម្មាធិការរៀបចំការបោះឆ្នោតខេត្ត បាន 

ថ្លែងអំណរគុណ និងកត់សំគាល់អំពីការយល់ដឹងរបស់ 
បុរសនោះអំពីសារៈសំខាន់នៃការបោះឆ្នោត ប៉ុន្តែបាន 
ពោលថា វាជារឿងដែលហួសពីអាណត្តិរបស់អាជ្ញាធរនេះ 
ក្នុងការបង្ខំប្រជាពលរដ្ឋឲ្យប្រើប្រាស់សិទ្ធិប្រជាធិបតេយ្យ 
របស់ពួកគេ។

នៅក្នុងវេទិកានោះ ការសរសេរឈ្មោះខុស គឺជា 
សំណួរដែលមានលើកឡើងច្រើនជាងគេ។

លោក សោម វន្នី ប្រធានឃុំដាក់ដាំ បានទទួល 
ស្គាល់អំពីបញ្ហានេះ ប៉ុន្តែបានអះអាងថា គេកំពុងធ្វើការ  
កែតម្រូវ។ គាត់ក៏បានក្រើនរំលឹកអ្នកភូមិចងចាំអំពីភាព 
ចាបំាច់ដើមប្ផី្ទៀងផ្ទាតឈ់្មោះរបស់ខ្លនួ នៅក្នងុដណំើរការ 
នៃការចុះឈ្មោះផងដែរមុនហួសពេលកំណត់។

គាត់ប្រាប់ទៅអ្នកភូមិនៅក្នុងកិច្ចប្រជុំនេះថា៖ “នេះ
ជាផ្នែកសំខាន់មួយនៅក្នងុការអនុវត្តសិទ្ធ ិដើម្បីជ្រើសរើស 
តំណាងរបស់អ្នក។ វាកាន់តែមានសារៈសំខាន់សម្រាប់ 
ពលរដ្ឋវ័យក្មេងដែលឈានដល់វ័យ ១៨ឆ្នាំ គិតមកត្រឹម 
ថ្ងៃបោះឆ្នោត”។

យុទ្ធនាការនេះ បានទទួលការគាំទ្រពីកម្មវិធីពង្រឹង 
អភិបាលកិច្ចនៃយូអិនឌីភី នៅក្នុងសកម្មភាពអប់រំអ្នក  
បោះឆ្នោតដែលកំពុងអនុវត្តនៅក្នុងខេត្តចំនួន ១៧ ។  
យុទ្ធនាការនេះផ្តោតលើអ្នកទន់ខ្សោយកម្ពុជា ពោលគឺ  
ពលរដ្ឋជាជនជាតិដើមភាគតិច និងជនពិការ។ ខេត្ត 
មណ្ឌលគិរី ដែលជាកន្លែងរស់នៅរបស់ជនជាតិដើមភាគ 
តិច គឺជាគោលដៅមួយ។

យោងតាម គណៈកម្មាធិការរៀបចំការបោះឆ្នោតខេត្ត 
មណ្ឌលគិរី អ្នកបោះឆ្នោតដែលមានលក្ខណៈសម្បត្តិ  
គ្រប់គ្រាន់ថ្មីប្រមាណ ៥.៦៩៤នាក់ ដែលទើបគ្រប់អាយុ  
នឹងត្រូវបន្ថែមពីលើចំនួន ៣២.២៣៧ នាក់ ដែលមាន 
ឈ្មោះនៅលើបញ្ជីនេះរួចទៅហើយ។

នៅទូទាំងប្រទេស មានអ្នកបោះឆ្នោតដែលបានចុះ 
បញ្ជរួីចចំនួន ៩.២០៣.៤៩៣ នាក់ នៅក្នងុការបោះឆ្នោត 
ជ្រើសរើសក្រុមប្រឹក្សាឃុំ-សង្កាត់កន្លងទៅ ហើយចំនួន 
អ្នកបោះឆ្នោតត្រវូគេរំពឹងថានឹងមានខ្ពស់ជាងនេះ ដោយសារ 
តែមានអ្នកគ្រប់អាយុបោះឆ្នោតថ្មី។

បន្ទាប់ពីវេទិការចប់ អ្នកភូមិមួយចំនួនបានប្រមូលផ្តុ ំ
នៅការិយាល័យឃំុ។ អ្នកខ្លះប្រជ្រៀតគ្នានៅជិតបង្អចួឈើ 
ដើម្បីរកមើលឈ្មោះរបស់ពួកគេនៅលើបញ្ជីឈ្មោះ។ នៅ 
ទ្វារក្បែរនោះដែរ យុវជនមួយចំនួនបានតម្រង់ជួរដោយ 
មានអត្តសញ្ញាណប័ណ្ណនៅក្នុងដៃ កំពុងរង់ចាំស្មៀនឃុំ 
ហៅឈ្មោះពួកគេឲ្យចូល។

នៅពេលដែលស្មៀនឃុំ ប្រគល់អត្តសញ្ញាណប័ណ្ណ 
មកវិញ ក្រោយបានកែតម្រូវឈ្មោះនៅលើបញ្ជី ប៊ុនធឿន  
តុលា ដែលខកខានមិនបានចូលរួមក្នុងការបោះឆ្នោតឃុំ- 
សង្កាត់ ពោលថា “សម្រាប់ខ្ញុំ លើកនេះអ្វីៗត្រឹមត្រូវអស់
ហើយ”។

បុរសវ័យក្មេងនេះចាកចេញទៅ។ នាង ប៉ូច ទ្រីញ  
ដែលទើបមានអាយុ ១៨ ឆ្នាំ កាលពីខែមេសាកន្លង  
ទៅនេះ បានបោះជំហានចូលមកខាងក្នុង ហើយហុច 
អត្តសញ្ញាណរបស់ខ្លួនទៅឲ្យស្មៀនឃុំ។ ប្រហែលជា ២ 
នាទី ក្រោយមក នាងបានក្លាយជាមនុស្សទីបីក្នុងគ្រួសារ 
របស់នាងដែលបានចុះឈ្មោះជាអ្នកបោះឆ្នោត បន្ទាប់ព ី
ឪពុក និងម្តាយរបស់នាង។

ពេលដែលត្រូវបានសួរថា តើនាងមានអារម្មណ៍យ៉ាង 
ណាដែរ បន្ទាប់ពីបានក្លាយខ្លួនជាអ្នកបោះឆ្នោតម្នាក់ នាង  
ប៉ូច ទ្រីញ និយាយថា៖ “ភ័យផង អរផង ដោយសារខ្ញុំ
មិនដែលបោះឆ្នោតពីមុនមកទេ។ ឥឡូវនេះ ខ្ញុំជាមនុស្ស 
ម្នាក់ដែលអាចរួមចំណែកក្នងុការធ្វើ ឲ្យប្រទេសរីកចម្រើន 
ដែរហើយ”។

UNDP Cambodia 	 3



តាកែវ - សិប្បករ ឆែល សុវណ្ណ ជាម្តាយមានកូន
ចំនួនបួននាក់ ចង់ពង្រីករបររបស់ខ្លួន ដើម្បីគាត់អាចរក 
បា្រក់ចំណូលកាន់តែច្រើនសម្រាប់ទ្រទ្រង់គ្រួសារ។ ការ 
ខ្ចីប្រាក់ដោយមានកម្រិតការប្រាក់សមរម្យ គឺជាវិធីសម 
ស្របមួយដើម្បីអាចធ្វើដូច្នេះបាន ប៉ុន្តែស្រ្តីអាយុ ៣៨ ឆ្នាំ 
រូបនេះបានត្រឹមតែប៉ងប្រាថ្នាប៉ុណ្ណោះ។

អ្នកស្រី ឆែល សុវណ្ណ អ្នកភូមិ ស្រែតាសុខ ក្នុង 
ខេត្តតាកែវ បានពោលថា “ខ្ញុមិំនហ៊ានប្រថុយខ្ចបី្រាក់ឡើយ 
ដោយសារខ្ញុំបារម្ភមិនអាចសងបំណុលនេះបាន”។

រឿងរ៉ាវរបស់គាត់ គឺជារឿងរ៉ាវមួយអំពីការខ្វះខាតខាង 
សេដ្ឋកិច្ច ដែលបច្ចប្ុបន្ននេះគឺជាស្នលូនៃគោលនយោបាយ 
យេនឌ័ររបស់រដ្ឋាភិបាលកម្ពជុា។ រដ្ឋាភិបាលកំពុងព្យាយាម 
ដោះស្រាយបញ្ហានេះដោយអំពាវនាវឲ្យមានកិច្ចប្រងឹប្រែង 
ខ្លាំងក្លាថែមទៀត ដើម្បីលើកកំពស់សហគ្រាសខ្នាតតូច 
និងមធ្យមដែលស្រ្តដឹីកនំា សម្រាប់ជាមធ្យោបាយលើកស្ទយួ 
ស្រ្តីចេញពីភាពក្រីក្រធ្ងន់ធ្ងរ។

លោកជំទាវបណ្ឌិត អឹុង កន្ថាផាវី រដ្ឋមន្រ្តីក្រសួង 
កិច្ចការនារី មានប្រសាសន៍ថា “តាមរយៈការជំរុញលើក
ទឹកចិត្តការអភិវឌ្ឍសហគ្រាសខ្នាតតូច និងមធ្យម ជីវភាព 
រស់នៅរបស់ប្រជាជន និងក្នុងចំណោមពួកគេគឺស្រ្តីដែល 
រស់នៅតាមជនបទនឹងមានភាពប្រសើរជាងមុន”។

លោកជំទាវបានបន្ថែមថា “ការពង្រឹងភាពអង់អាច
របស់ស្រ្តីខាងសេដ្ឋកិច្ច គឺជាអាទិភាពមួយដោយសារតែ  
យើងជឿថា វាអាចសម្រេចបាន និងមានសារៈសំខាន់
សម្រាប់នំាមកនូវសមិទ្ធផលច្រើនថែមទៀតនៅក្នងុគោល 
ដៅអភិវឌ្ឍន៍សហស្សវត្សរ៍កម្ពុជា”។

លោកជំទាវមានប្រសាសន៍បែបនេះ ក្នងុកិច្ចប្រជំុមួយ 
ក្នុងពេលថ្មីៗនេះ ដែលមន្រ្តីរដ្ឋាភិបាល និងតំណាងដៃគ ូ
អភិវឌ្ឍន៍ ពិភាក្សាគ្នា អំពីជំហាននានាសម្រាប់អនុវត្ត 
ក្របខ័ណ្ឌបង្កើនល្បឿនគោលដៅអភិវឌ្ឍន៍ សហស្សវត្សរ៍  
(Millennium Development Goals Acceleration  
Framework/MAF)។ អភិក្រមនេះត្រវូបានក្រមុអភិវឌ្ឍន៍  
នៃអង្គការសហប្រជាជាតិណែនាំឲ្យប្រើប្រាស់ និងបាន 
ទទួលការគាំទ្រនៅក្នុងកិច្ចប្រជុំកំពូលពិភពលោក នៃ 
អ.ស.ប ស្តីពីគោលដៅអភិវឌ្ឍន៍សហស្សវត្សរ៍ កាលពី 
ខែកញ្ញា ឆ្នាំ ២០១០។

ហៅកាត់ថា MAF ក្របខ័ណ្ឌនេះគឺជាអភិក្រមគោល 
នយោបាយដែលបានបង្កើតឡើងសម្រាប់ជួយ ប្រទេស 
នានាក្នុងការកំណត់អត្តសញ្ញាណ និងកំចាត់របាំងនានា 
ក្នុងការលុបបំបាត់ភាពក្រីក្រធ្ងន់ធ្ងរ និងការសម្រេចឲ្យ 
បាននូវការអភិវឌ្ឍដោយចីរភាព។

មកទល់បច្ចប្ុបន្ននេះ ប្រទេសចំនួន ៣៩ បានអនុម័ត 
ក្របខ័ណ្ឌ MAF។ កម្ពុជាបានសម្រេចប្រើប្រាស់ក្រប 
ខ័ណ្ឌនេះ ដើម្បីដោះស្រាយភាពអង់អាចខាងសេដ្ឋកិច្ច 
របស់ស្រ្តីកម្ពុជា នៅក្នុងធ្វើឲ្យមានកំណើនវឌ្ឍនភាពនៃ  
គោលដៅអភិវឌ្ឍន៍សហស្សវត្សរ៍ទី ៣ របស់កម្ពុជាពោល 
គឺសមភាពយេនឌ័រ។

កិច្ចប្រជុំរយៈពេល ២ថ្ងៃ បានផ្តោតលើវិស័យ មិន 

ជំនួញខ្នាតតូចជាគន្លឹះក្នុងការលើកស្ទួយស្រ្តីចេញពីភាពក្រីក្រ 
រៀបរយនៃសេដ្ឋកិច្ច ដែលមានការ 
ពាក់ព័ន្ធជាមួយស្រ្តីភាគច្រើន ។  
ស្រ្តីកាន់កាប់ សហគ្រាសមីក្រូ  
សហគ្រាសខ្នាតតូច និងមធ្យម 
ច្រើនជាង ៦០ ភាគរយ។ ទោះជា 
យ៉ាងណាក៏ដោយ ៩០ ភាគរយ  
នៃសហគ្រាសទាំងនោះ មានទំហំ 
តូចបំផុត ដែលជាជំនួញនៅកម្រិត 
គ្រួសារ។

ការអប់រំ សុខភាព កិច្ចគាំពារ 
សង្គម ជំនាញ និងការទទួលបាន 
ការងារដែលមាន ប្រាក់កម្រៃសម 
រម្យ សម្រាប់ស្រ្ត ីគឺជាបញ្ហាដទៃទៀត  
ដែលលេចឡើងនៅក្រោមការពិនិត្យ 
ពិច័យនៅក្នុងកិច្ចប្រជុំនេះ។

លោក សានតានូ មូខេជី ទី 
ប្រឹក្សាគោលនយោបាយខាង មីក្រូ 
សេដ្ឋកិច្ចនៃយូអិនឌីភី បានលើក 
ស្នើឲ្យមាន ការពិចារណាអំពីអភិ 
ក្រមកាន់តែសី៊ជម្រៅ ដោយផ្តោតលើ 
ផ្នែកនានាដែលមាន សារៈសំខាន់ 
ជាងគេ។ លោក បានពោលថា  
គួរផ្តោត ការយកចិត្តទុកដាក់លើ 
ភាពស៊ីគ្នារវាងជំនាញ និងការងារ  
និង ការបង្កើតលក្ខខណ្ឌសម្រាប់ 
ស្រ្តីឲ្យ ទទួលផលពីដំណើរការ 
នេះ។

លោក មូខេជី បានពោលថា “ឧទាហរណ៍ ការបណ្តះុ
បណ្តាលអំពី ទិដ្ឋភាពណាមួយនៃការងារនឹងមិនមាន  
ប្រយោជន៍ទេប្រសិនបើវិស័យការងារនោះ បង្កជាបន្ទុក 
សម្រាប់ប្រទេសទៅវិញ។ ដូចគ្នានេះដែរ វានឹងមិនមាន 
ប្រយោជន៍ទេ ប្រសិនបើបុគ្គលណាម្នាក់មានការលំបាក 
ក្នុងការស្វែងរកការងារ ឬប្រសិនបើការងារនោះមានតែ 
នៅកន្លែងផ្សេង”។ លោកមកពីការិយាល័យកណ្តាលនៃ 
យូអិនឌីភី នៅទីក្រងុញូវយ៉ក ដើម្បីជួយក្រសួងកិច្ចការនារី  
នៅក្នុងការបំផុសគំនិត អំពីរបៀបធ្វើឲ្យអភិក្រមថ្មីនេះ 
ដំណើរការបាននៅក្នុងបរិបទនៃប្រទេសកម្ពុជា។

លោកបានពោលថា “កម្ពុជាគឺជាប្រទេសតែមួយគត់ 
ដែលអនុវត្តក្របខ័ណ្ឌ MAF ដើម្បីលើកកំពស់ការពង្រឹង 
ភាពអង់អាចរបស់ស្រ្តីខាងសេដ្ឋកិច្ច។ ក្នុងន័យនេះសកម្ម 
ភាពនេះគឺជាការបង្កើតឲ្យមាននិន្នាការថ្មីមួយ”។

អ្នកស្រី មាស សាវរី ប្រធានសមាគមសិប្បកម្មស្ត្រីខ្មែ 
រនៅខេត្តតាកែវ ស្ថិតក្នុងចំណោមតំណាងសង្គមស៊ីវិល  
ដែលបានចូលរួមក្នងុកិច្ចប្រជំុនោះ។ អ្នកស្រមីានប្រសាសន៍ 
ថាអ្នកស្រីមានការពេញចិត្ត អំពីការគិតគូរចំពោះស្ត្រីនៅ  
ក្នុងក្របខ័ណ្ឌ MAF នេះណាស់ តែអំពាវនាវឲ្យមានសកម្ម 
ភាពជាក់ស្តែងបន្តទៅទៀត ក្នុងនោះមានការជួយរកវិធ ី 
ផ្តល់កម្ចីការប្រាក់សមរម្យ សំរាប់ផ្តល់លទ្ធភាពដល់ស្ត្រ ី
ក្រីក្រប្រកបរបរខ្នាតតូចចិញ្ចឹមជីវិត។

អ្នកស្រី ឆែល សុវណ្ណ ស្ថិតក្នុងក្រុមនេះ។ គាត់ធ្វើ 
ការដើម្បីខ្លួនឯងក្នុងនាមជា អ្នកផលិតវត្ថុតាំងលម្អ ពីស្លឹក 
ត្នោត និងឫស្សី នៅក្នុងផ្ទះឈើរបស់គាត់ដែលសង់នៅ 
តាមវាលស្រែក្នុងខេត្តតាកែវ។ កង្វះប្រាក់ដើមទុនដើម្បី 
យកទៅទិញវត្ថធុាតុដើម បានបង្ខគំាត់ឲ្យបញ្ឈប់ផលិតកម្ម  
ហើយដែលនេះជាការព្រួយបារម្ភសម្រាប់គាត់។ ប៉ុន្តែថ្មីៗ 
នេះ គាត់បានស្រាកក្នងុចិត្តបន្តចិមកវិញក្រោយពេលគាត់ 
រកបានការងារធ្វើជាបណ្តោះអាសន្ននៅក្នងុ សមាគមសិប្ប 
កម្មស្រ្តីខ្មែររបស់អ្នកស្រី មាស សាវរី។

បច្ចុប្បន្ននេះ មានស្រ្តីចំនួន ៣០នាក់ ធ្វើការក្នុង 
សមាគមនេះផលិតផ្កាកុលាបសិប្បនិម្មិតដោយប្រើប្រាស់  
ស្លឹកត្នោត សម្រាប់ផ្គត់ផ្គង់ដល់ហាងលក់វត្ថុអនុស្សាវរីយ ៍
នៅក្នុងក្រុងភ្នំពេញ។

អ្នកស្រី ឆែល សុវណ្ណ រកបានកម្រៃ ៧០ ដុល្លារ 
អាមេរិកក្នុងមួយខែ។ កម្រៃនេះ គួបផ្សំជាមួយនឹងកម្រៃ  
ប្រមាណ ៨០ ដុល្លារអាមេរិក ដែលប្តីគាត់រកបានពី 
ការងារសំណង់នៅភ្នពំេញ ជាចំណូលផិតផើយសំរាប់ចិញ្ចមឹ  
គ្រួសារ។

ក្នុងក្តីភ័យព្រួយ អ្នកស្រីនិយាយថា៖ “ខ្ញុំគ្រាន់តែ
សង្ឃឹមថាឲ្យមានការបញ្ជាទិញរហូតពីអតិថិជន ដើម្បីឲ្យ  
ពកួយើងអាចរកស្ាការងារនេះរកចណំលូចញិច្មឹជវីតិនងិ 
ឧបត្ថម្ភកូនទៅរៀន”។

អ្នកស្រី ឆែល សុវណ្ណ កំពុងត្បាញកាបូបវត្ថុអនុស្សាវរីយ៍ ដែលជាសិប្បកម្មខ្នាតតូច 
សម្រាប់រកចំណូលចិញ្ចឹមគ្រួសាររបស់គាត់នៅខេត្តតាកែវ។

សាររបស់អគ្គលេខាធិការអង្គការសហប្រជាជាតិក្នុងទិវាអន្តរជាតិស្តីអំពីលទ្ធិប្រជាធិបតេយ្យ
១៥ កញ្ញា ២០១២

បង្កើតភាពជាដៃគូជាមួយយុវជនដើម្បីកសាងអនាគតដ៏ប្រសើរមួយសម្រាប់ទាំងអស់គ្នា

ថ្ងៃនេះ យើងនាំគ្នាក្រឡេកមើលរយៈកាលមួយឆ្នាំ 
កន្លងទៅនេះដែលជាឆ្នាពំោរពេញដោយ ព្រតឹ្តកិារណ៍គួរឲ្យ 
កត់សំគាល់ជាច្រើនក្នុង ដំណើរការលទ្ធិប្រជាធិបតេយ្យ --  
វាជាដំណើររឿងកំពុងបន្តរៀបរៀងចារដោយប្រជាជនដែល 
ទាមទារចងប់ានសេចក្តថី្លៃថ្នរូនងិសទិ្ធមិនសុស្ ចងប់ានការ 
បញ្ចប់អំពើពុករលួយ ចង់បញ្ចេញសម្លេងអំពីអនាគតរបស់ 
ខ្លួនចង់បានការងារចង់បានយុត្តិធម៌ និងការចែករំលែក 
អំណាចនយោបាយឲ្យបានត្រឹមត្រូវ។

ដំណើររឿងរបស់ពួកគេគឺទើបតែចាប់ផ្តើមតែបុ៉ណ្ណោះ។  
លទ្ធិប្រជាធិបតេយ្យ មិនមែនបង្កើតបានក្នុងពេលតែមួយ 
យប់នោះទេ ហើយវាក៏មិនអាចកសាងបានក្នុងពេលមួយ 
ឆ្នា ំឬដោយគ្រាន់តែធ្វើការបោះឆ្នោតមួយដង ឬពីរដងនោះ 
ដែរ។ លទ្ធបិ្រជាធិបតេយ្យតំរូវឲ្យមានការយកចិត្តទុកដាក់ 
ជានិរន្ត និងដោយផ្ចតិផ្ចង់ដើម្បីកសាងវាឡើង។ យ៉ាងណា 
ម៉ិញ កាលណាវាបោះជំហានចេញដំណើរទៅមុខហើយ  
មិនអាចវិលត្រឡប់បែរក្រោយវិញបានទេ។

កំណែទំរង់ត្រវូតែធ្វើឲ្យមានភាពប្រាកដប្រជា។ ប្រជា- 
ជនមិនចង់បានការគ្រប់គ្រងអំណាចបែប ផ្តាច់ការនិយម 
ទៀតទេ។ ពួកគេចង់បានពិភពលោកប្រកបដោយគុណធម៌ 
មួយដែលផ្តល់សិទ្ធិនិងឱកាស ក្រោមរបបនីតិរដ្ឋ សង្គម 
ស៊ីវិលរស់រវើក និងវិស័យឯកជនស្វាហាប់មួយ ទ្រទ្រង់ 
ដោយស្ថាប័នរដ្ឋដែល ធ្វើការប្រកបដោយប្រសិទ្ធភាពនិង 
គណនេយ្យភាព។

ការសន្ទនាដោយមានការចូលរួមពីគ្រប់សមាសភាគ 

ដោយលោក ដូក្លាស់ ប្រូដេរិក
ទិវាយុវជនអន្តរជាតិបានប្រារព្វកាលពីថ្ងៃទី ១២ ខែ 

សីហា ឆ្នាំ ២០១២។ ជាថ្មីម្តងទៀត ទិវានេះគឺជាពេល 
ដែលត្រូវរម្លឹកឡើងវិញនូវការយកចិត្តទុកដាក់របស់យើង 
លើពលរដ្ឋវ័យក្មេង និងចូលរួមក្នុងភាពជាដៃគូជាមួយ 
យុវជន និងដើម្បីយុវជនទើបយើងអាចកសាងអនាគតភ្ល ឺ
ស្វាងមួយសម្រាប់ទាំងអស់គ្នា។

នៅកម្រិតពិភពលោក ទិវានេះបានផ្តល់នូវឱកាសដ ៏
សំខាន់មួយ ដើម្បីស្វែងយល់អំពីវិធីច្នៃប្រឌិតនានាសម្រាប់ 
អង្គការសហប្រជាជាតិ និងរដ្ឋជាសមាជិក សង្គមស៊ីវិល  
វិស័យឯកជន គ្រះឹស្ថានអប់រំ និងសប្បុរសជនដើម្បីបង្កើត 
ភាពជាដៃគូយ៉ាង មានប្រសទិ្ធភាពជាមយួពលរដ្ឋវ័យក្មេង  
ជាពិសេសស ក្នងុវិស័យការងារសហគ្រាស ភាពពេញលេញ 
នៃនយោបាយភាពជាពលរដ្ឋ និងកិច្ចការពារសិទ្ធិ និង 
ការអបរំ ដែលរួមទាំងសុខភាពខាងផ្លូវភេទ និងសុខភាព 
បន្តពូជផងដែរ។

នៅកម្ពុជា ក្នុងចំណោមពលរដ្ឋបីនាក់ មានពីរនាក់ 
ដែលស្ថិតក្នុងវ័យអាយុក្រោម ២៥ឆ្នាំ និងច្រើនជាង ៣០ 
ភាគរយ មានអាយុរវាង ១០ និង២៤ឆ្នាំ។ ប្រទេសកម្ពុជា 
ស្ថិតក្នុងចំណោម ប្រទេសដែលមានពលរដ្ឋវ័យក្មេងច្រើន 
ជាងគេនៅអាស៊ីអាគ្នេយ៍ ហើយពលរដ្ឋវ័យក្មេងនៅកម្ពុជា  
គឺជាមនុស្សភាគច្រើនក្នុងចំណោមអ្នកស្ម័គ្រចិត្ត។ ភាព 
គ្មានការធ្វើ ដែលមានកម្រតិខ្ពស់ក្នងុចំណោមយុវជនធៀប 
នឹងក្រុមពលរដ្ឋស្ថិតក្នុងវ័យផ្សេងទៀត គឺជាបញ្ហាសំខាន ់
ជាងគេតែមួយគត់ ដែលប្រឈមចំពោះយុវជនកម្ពុជាក្នុង 
ពេលបច្ចុប្បន្ននេះ។ ចំណាកស្រុកដើម្បីស្វែងរកឱកាស 
ខាងសេដ្ឋកិច្ច និងការអប់រំ កំពុងកែប្រែស្ថានភាពនៃជីវភាព

សង្គមគឺជាភាពចាំបាច់។ ពិពិធកម្ម គឺជាកំលាំង។ យើង 
ត្រូវតែធ្វើការជំរុញឲ្យមានពហុភាគនិយម និងការពារសិទ្ធិ 
របស់ជនជាតិភាគតិច និងជនងាយរងគ្រោះ។ ស្ត្រីត្រូវតែ 
ជាស្នូលនៃកិច្ចខិតខំប្រឹងប្រែងទាំងឡាយ ដើម្បីកសាង 
លទ្ធិប្រជាធិបតេយ្យទៅថ្ងៃអនាគត។ ស្ត្រីបានស្ថិតនៅ
ជួរមុខនៃចលនាការប្រែប្រួលជាច្រើនកន្លងមកនេះ។ ស្ត្រី 
មានសិទ្ធកិ្នងុការបញ្ចេញសម្លេងលើបញ្ហាអភិបាលកិច្ច និង 
ការធ្វើសេចក្តីសម្រេច។

គេត្រវូតែនំាគ្នាស្តាប់ និងយកចិត្តទុកដាក់ចំពោះសម្លេង 
របស់យុវជន។ វាពិតជាមានភាពចំាបាច់នឹងធ្វើដូច្នេះណាស់ 
នៅពេលដែលសម្ពាធជ្រាលជ្រៅផ្នែកប្រជាសាស្ត្រ កំពុង 
កើតមាននៅជុំវិញពិភពលោក។ កាលណាពួកគេត្រូវ 
ប្រឈមជាមួយនឹងទស្សនៈវិស័យងងឹតអាប់អួរទៅថ្ងៃមុខ 
និងរដ្ឋាភិបាលដែលខ្វះការអើពើចំពោះពួកគេ យុវជននឹង 
ចាត់សកម្មភាពដោយខ្លួនឯងដើម្បីកំណត់អនាគតរបស់ 
គេហើយ។ 

ការអប់រំ អំពីលទ្ធិប្រជាធិបតេយ្យជាមូលបទក្នុងការ 
ប្រារព្ឋទិវានៅឆ្នាំនេះ។ វាជាមូលដ្ឋានពង្រឹង ដល់បុរេ 
ល័ក្ខខ័ណ្ឌទាំងអម្បាលមាណខាងលើនេះ ហើយក៏មាន 
សារៈសំខាន់ជាសារវ័ន្តសម្រាប់ជោគជ័យ យូរអង្វែងនៃលទ្ធិ
ប្រជាធិបតេយ្យផងដែរ។ វាពិតជាមានភាពចំាបាច់សម្រាប់
ពលរដ្ឋក្នុងប្រជាជាតិទំាងអស់ -- រួមទាំងប្រជាជាតិដែល 
មានលទ្ធិប្រជាធិបតេយ្យនៅក្មេងខ្ចីក្តី មានវ័យចំណាស់ក្តី  
រឹងមាំ ឬផុយស្រួយក្តី -- យល់ឲ្យបានពេញលេញនូវសិទ្ធ ិ

និងការទទួលខុសត្រូវរបស់ពួកគេ។ ហើយវាកាន់តែចាំ 
បាច់ជាពិសេសទៅទៀតក្នុងបណ្តាប្រទេសដែលទើបនឹង 
សម្រេចបានសមិទ្ធផលប្រជាធិបតេយ្យ នាពេលថ្មីៗនេះ  
ដើម្បីកុំឲ្យវឌ្ឍនៈភាពដែលទទួលបាននោះ របេះរបោច 
បាត់បង់ទៅវិញ។

អង្គការសហប្រជាជាតិ ប្តេជ្ញាចិត្តមុះមុតធ្វើការជាមួយ 
ដៃគូទាំងអស់ ដើម្បីអភិវឌ្ឍន៍កិច្ចផ្តួចផ្តើមជាសាកល និង 
ក្នុងមូលដ្ឋានទាំងឡាយដែលលើកកំពស់ការអប់រំ អំពី 
លទ្ធិប្រជាធិបតេយ្យជាផ្នែកដ៏សំខាន់មួយនៃកិច្ចផ្តួចផ្តើម 
អប់រំនានា និងជាធាតុផ្សំមួយនៃយុទ្ធសាស្ត្រអភិបាលកិច្ច 
យូរអង្វែង។ ចូរយើងនាំគ្នា កសាងភាពជាដៃគូរវាងអ្នក 
ឯកទេសអន្តរជាតិក្នុងវិស័យអប់រំ និងបណ្តារដ្ឋាភិបាល  
ដើម្បីអភិវឌ្ឍន៍ និងផ្សព្វផ្សាយទម្លាប់អនុវត្តន៍ល្អៗអំពី 
លទ្ធិប្រជាធិបតេយ្យ។ ចូរយើងនាំគ្នាអភិវឌ្ឍន៍វប្បធម៌នៃ 
ការចូលរួមរបស់ពលរដ្ឋក្នងុស្វែងរកឱកាសនានា ដែលផ្តល់ 
ដោយប្រព័ន្ធផ្សព្វផ្សាយបែបថ្ម ីនិងគំាទ្រដល់បណ្តាប្រទស 
ក្នុងការរៀបចំតាក់តែងកម្មវិធិ និងវិធីសាស្ត្រសម្រាប់ការ 
អប់រំហ្វឹកហ្វឺន។

ក្នុងឱកាសប្រារព្ឋទិវាអន្តរជាតិស្តី អំពីលទ្ធិប្រជាធិប 
តេយយ្ឆ្នានំេះ ចរូយើងនាគំ្នាប្រើប្រាសគ់នំតិច្នៃប្រឌតិរបស ់
យើងទាំងអម្បាលមាណជម្រុញបេសកកម្មនេះ ទៅមុខ 
ទៀត។ ចូរយើងធ្វើការរួមគ្នាក្នុងការនាំការអប់រំអំពីលទ្ធិ 
ប្រជាធិបតេយ្យដល់មនុស្សគ្រប់រូប ហើយជាពិសេសដល ់
សង្គមទាំងឡាយកំពុងឆ្លងកាត់អន្តរកាលដែលត្រូវការវា 
ជាទីបំផុត។

រស់នៅតាមភូមិ និងនាំឲ្យមានការបញ្ជូនមនុស្សកាន់តែ 
ច្រើនឡើងទៅក្នងុទីក្រងុនានា និងទៅក្នងុចលនានៃចំណាក 
ស្រុកឆ្លងដែនដែលផ្តល់ឱកាសថ្មីៗ ប៉ុន្តែក៏ធ្វើឲ្យពួកគេ 
ប្រឈមនឹងហានិភ័យ និងភាពងាយរងគ្រោះកាន់តែច្រើន 
ផងដែរ។ តថភាពនេះធ្វើឲ្យយើងដឹងថា តើទិវាយុវជន 
អន្តរជាតិ ឆ្នា ំ២០១២ ក្រោមប្រធានបទ “កសាងពិភពលោក
មួយប្រសើរជាងមុន៖ បង្កើតដៃគូជាមួយយុវជន” មាន
ការពាក់ព័ន្ធកម្រតិណានៅក្នងុពិភពលោក និងនៅកម្ពជុា។

កំណើនការពាក់ព័ន្ធនៃពលរដ្ឋវ័យក្មេង នៅក្នុងការ 
អភិវឌ្ឍ និងការធ្វើសេចក្តសីម្រេចនៅមូលដ្ឋាន គឺជាឱកាស 
ពិតប្រាកដ ហើយដែលនឹងផ្តល់ឲ្យអ្នកធ្វើសេចក្តីសម្រេច 
នូវទស្សនវិស័យ និងបទពិសោធន៍នានារបស់យុវជនដែល 
ជាការចាំបាច់ ដើម្បីជាមូលដ្ឋាននៅក្នុងការចាត់វិធានការ 
ដោយក្លាហានឈានទៅអភិវឌ្ឍន៍សង្គម វប្បធម៌ និង 
សេដ្ឋកិច្ចរបស់ប្រទេស។ នៅកម្ពុជា យុវជន ៣០០.០០០  
នាក់ ឈានចូលក្នុងវ័យជាកម្លាំងពលកម្មជារៀងរាល់ឆ្នាំ  
ដែលបង្កើតជាតម្រូវការ ពិតប្រាកដឲ្យមានកំណើនភាព
ចម្រុះនៃឱកាសខាងការងារ ដែលផ្សារភ្ជាប់ទៅនឹងវិស័យ 
សំខាន់ៗនៃកំណើនសេដ្ឋកិច្ចនៅក្នងុប្រទេស។ បុ៉ន្តែ វាមិន 
មែនត្រឹមតែជាតួលេខប៉ុណ្ណោះទេ។ យុវជនកម្ពុជា គឺជា 
សក្តានុពលសម្រាប់បច្ចប្ុបន្ន និងអនាគតរបស់ប្រទេសនេះ។

ដោយយល់អំពីសក្តានុពលនៃយុវជនកម្ពុជា ក្រុមទី 
ភ្នាក់ងារអង្គការសហប្រជាជាតិនៅកម្ពុជា បានបញ្ចូល 
យុវជនជាអាទិភាពមួយ នៅក្នងុយុទ្ធសាស្រ្តរបស់ខ្លនួ ពោល 
គឺ ក្របខ័ណ្ឌជំនួយអភិវឌ្ឍន៍នៃអង្គការសហប្រជាជាតិ  
(UNDAF) ឆ្នាំ ២០១១-២០១៥។ ក្របខ័ណ្ឌនេះទទួល 
ស្គាល់ និងកៀងគរអាទិភាពដែលមានលក្ខណៈជាក់លាក ់
សម្រាប់យុវជន នៅក្នងុគ្រប់ទីភ្នាក់ងារសហប្រជាជាតិដែល 

ធ្វើការនៅកម្ពជុា។ អាទិភាពជាក់លាក់ដែលមានលក្ខណៈ 
អន្តរវិស័យសម្រាប់យុវជន កំពុងត្រូវអនុវត្តនៅក្នុងវិស័យ 
អាទិភាពជាយុទ្ធសាស្រ្តទំាងនេះ ពោលគឺ កំណើនសេដ្ឋកិច្ច  
ការអភិវឌ្ឍដោយចីរភាព ការអប់រំនិងសុខភាព យេនឌ័រ  
អភិបាលកិច្ច និងកិច្ចគំាពារសង្គម។ អង្គការសហប្រជាជាតិ 
នៅកម្ពុជា គឺជាដៃគូមួយដែលមានឆន្ទៈក្នុងការកសាង 
គោលនយោបាយជាតិសម្រាប់អភិវឌ្ឍន៍យុវជនកម្ពជុា និង 
គាំទ្រដល់ការប្តេជ្ញាដែលមានស្រាប់ ក្នុងការបង្កើតក្រុម 
ប្រឹក្សាជាតិយុវជន និងផែនការសកម្មភាព ដើម្បីអនុវត្ត 
គោលនយោបាយរបស់ខ្លួន។

ដើម្បីពង្រងឹការពិភាក្សា ដែលមានស្រាប់ជាមួយពល- 
រដ្ឋវយ័ក្មេង ក្រមុទីភ្នាកង់ារសហប្រជាជាតបិានបង្កើតក្រមុ 
ប្រឹក្សាយុវជន ដែលមានសមាសភាពជាយុវជនឈានមុខ 
ចំនួន ១២រូប ដែលតំណាងឲ្យយុវជនកម្ពជុា។ កិច្ចសហការ 
ដែលមានស្រាប់នេះជួយធានាថា ក្រមុទីភ្នាក់ងារសហប្រជា- 
ជាតិ មានឱកាសដើម្បីបន្តធ្វើជាដៃគូជាមួយយុវជនកម្ពជុា  
ដើម្បីបំផុសគំនិតស្តាប់ និងពិភាក្សាគំនិតរបស់យុវជនវិធី  
និងទស្សនៈរបស់ពួកគេសម្រាប់ការអភិវឌ្ឍ។

ប្រធានបទសម្រាប់ឆ្នាំ ២០១២ នៅក្នុងទិវាយុវជន 
អន្តរជាតិ “កសាងពិភពលោកមួយប្រសើរជាងមុន៖ កសាង
ដៃគូជាមួយយុវជន” មានការពាក់ព័ន្ធជាច្រើនសម្រាប់
កម្ពជុា។ តាមរយៈការងារដែលគិតទុកជាមុន ដើម្បីពង្រងឹ 
ភាពជាដៃគូប្រកបដោយអត្តន័យ ជាមួយយុវជន យើងអាច 
ធានាថា នឹងបង្កើតមូលដ្ឋានគ្រឹះសម្រាប់ពិភពលោកមួយ 
ប្រសើរជាងមុនសម្រាប់ទាំងអស់គ្នា។

លោក ដូក្លាស់ ប្រដូេរិក ជាអ្នកសម្របសម្រលួអង្គការ 
សហប្រជាជាតិ និងជាតំណាងកម្មវិធីអភិវឌ្ឍន៍សហ- 
ប្រជាជាតិប្រចាំនៅកម្ពុជា។

ភ្នំពេញ - សន្និសីទអង្គការសហប្រជាជាតិស្តីពីការ
អភិវឌ្ឍដោយចរីភាព បានបញ្ចបទ់ៅជាច្រើនខែមកហើយ  
នៅទីក្រុងរីយ៉ូ ដេហ្ស៉ានេរូ៉ ប្រទេសប្រស៊ីល។ តែទោះជា 
យ៉ាងណាក៏ដោយ ការពិភាក្សាអំពីប្រធានបទនេះកំពុង 
ត្រូវបានយុវជនកម្ពុជា លើកយកមកឆ្លុះបញ្ចាំងយ៉ាងរស ់
រវើកតាមរយៈការប្រកួតរូបថតមួយលើប្រធានបទ “ការ
អភិវឌ្ឍដោយចីរភាព”។

អ្នកថតរូបវ័យក្មេង ១០ នាក់បានធ្វើការចុះផ្សាយការ 
និពន្ធរឿង តាមរូបថតរបស់ពួកគេនៅលើបណ្តាញទាក់ទង 
សង្គម (social media network) ដូចជាទំព័រប្លក់  
(blogs) និងទំព័រហ្វេសប៊ុក ជាដើម។ រឿងរបស់ពួកគេ 
បានផ្តោតលើមូលបទចម្រុះរួមមានមូលបទ ស្តីពីវិស័យ 
កសិកម្ម ទេសចរណ៍ ធនធានទឹក ការប្រែប្រលួអាកាសធាតុ  
ការគ្រប់គ្រង និងប្រើប្រាស់ព្រៃឈើប្រកបដោយចីរភាព។

ការនិពន្ធរឿងតាមរូបថតនេះ ស្ថិតក្នុងគំរោងប្រកួត 
ប្រជែងមួយដែលអនុវត្តន៍ដោយដេប៉ាតឺម៉ង ប្រព័ន្ធផ្សព្វ 
ផ្សាយ និងសារគមនាគមន៍ (Department of Media and 
Communications) ដោយមានការគំាទ្រពី យូអិនឌីភី  
នៅកម្ពជុា។ គោលបំណងរបស់វាគឺព្យាយាមរក្សាកិច្ចពិភាក្សា 
លើបញ្ហាការអភិវឌ្ឍដោយចីរភាព ក្នុងចំណោមយុវជន  
ដោយលើទឹកចិត្តពួកគេឲ្យឆ្លះុបញ្ចាងំគំនិតរបស់ខ្លនួ ពីបញ្ហា 
ទាំងនោះតាមរយៈកញ្ចក់កាមេរ៉ា និងតាមការទាក់ទាញ 
មិត្តភ័ក្ត្ររបស់ខ្លួនឲ្យប្រឡូកក្នុងការជជែកវែកញែក អំពី 
អនាគតសម្រាប់មនុស្សទាំងអស់ នៅលើភពផែនដីនេះ
ផងដែរ។

អ្នកថតរូបទាំង ១០ នាក់នេះត្រូវបានជ្រើសចេញពី 
ក្នុងចំណោមមនុស្សជាច្រើន ដែលបានដាក់ពាក្យចូល  
ប្រកួត។ អ្នកដែលត្រូវបានជ្រើសរើសចូលប្រកួតត្រូវធ្វើ 
ការផ្សព្វផ្សាយកិច្ចការរបស់ខ្លួនលើទំព័រប្លក់ និងទំព័រ
ហ្វេសប៊ុក។ តាមរយៈនេះ មនុស្សបីនាក់នឹងត្រូវបានគេ 
ជ្រើសជាអ្នកទទួលជ័យលាភី ដោយផ្អែកលើចំនួនខ្ពស់ 
តាមលំដាប់លំដោយ នៃមហាជនដែលគេអាចអូសទាញ 
បានឲ្យប្រឡូកក្នុងការពិភាក្សា លើមូលបទក្នុងរូបថត  
គុណភាពរូបថត និងគុណភាពការនិពន្ធជាសាច់រឿង។

ការដណ្តើមយកជ័យលាភី ជាគោលបំណងរបស់អ្នក 
ប្រកួតគ្រប់រូប ប៉ុន្តែអ្នកខ្លះក្នុងចំណោមពួកគេនិយាយថា 
ការប្រកួតប្រជែងនេះ ក៏ជាឱកាសមួយឲ្យពួកគេស្វែងយល់ 
បានច្រើនថែមទៀត អំពីបញ្ហាបច្ចុប្បន្នភាពជាច្រើនក្នុង 
កិច្ចអភិវឌ្ឍន៍ប្រទេសកម្ពុជា។

កញ្ញា ហ៊ាង ស្រីជា បានជ្រើសយកបញ្ហាទឹកស្អាត 
និងអនាម័យនៅទីជនបទជាប្រធានបទសំរាប់រូបថត របស់ 
នាង។ នាងបានធ្វើការស្រាវជ្រាវនិងធ្វើដំណើរទៅកាន់ 
ភូមិមួយក្នុងស្រុកឱរ៉ាល់ ខេត្តកំពង់ស្ពឺ។ ភូមិនោះស្ថិត  
នៅចំងាយប្រមាណជា ១០០ គីឡូម៉ែត្រពីទីក្រុងភ្នំេពញ  
ហើយតាមរយៈការចុះផ្ទាល់ទៅដល់ទីនោះ នាងនិយាយ 
ថា វាបានធ្វើឲ្យនាងយល់បានកាន់តែច្បាស់ថា លទ្ធភាព 
ទទួលបានទឹកស្អាតនៅតែជាចំណោទធំមួយសម្រាប់ ប្រជា- 
ជនភាគច្រើននៅទីជនបទប្រទេសកម្ពុជា។ នាងសង្ឃឹម 
ថារូបថតរបស់នាង នឹងចែករំលែកការយល់ដឹងពីបញ្ហានេះ 
ដល់មហាជនទូទៅផងដែរ។ នាងមិនគ្រាន់តែចុះផ្សាយ 
រូបថតលើទំព័រហ្វេសប៊ុករបស់នាងប៉ុណ្ណោះទេ តែនាង 
ក៏បានសួរជាសំណួរអមជាមួយវា ដើម្បីទាក់ទាញអោយ 
មានអ្នកទស្សនា និងដើម្បីប្រឡូកពួកគេក្នងុការសន្ទនាលើ 
ប្រធានបទផងដែរ។ 

កញ្ញា ហ៊ាង ស្រីជា និយាយដូច្នេះថា៖ “ជាមួយ
រូបថតដែលខ្ញុំដាក់លើប្លក់ និងទំព័រហ្វេសប៊ុក ខ្ញុំចោទជា 
សំណួរឡើង ដើម្បីបង្កើតឲ្យមានការសន្ទនាជាមួយទស្ស- 
និកជន។ ក្រៅពីនោះ ខ្ញុំបានចែករំលែកដំណឹងអំពីបញ្ហា 
ទាំងឡាយដែល ខ្ញុំបានជួបប្រទះដែលអះអាងបញ្ជាក់ថា 
បញ្ហាកង្វះទឹកស្អាតនឹងអនាម័យជាបញ្ហាធំមែន។ ខ្ញុំក៏ 
សង្ឃឹមដែរថា តាមរយៈរូបថតរបស់ខ្ញុគំេនឹងមានដំណោះ 
ស្រាយសំរាប់ប្រជាជនក្នងុសហគមន៍ក្រកី្រដាច់ស្រយាល”។

ហ្វេសប៊ុក បានក្លាយជាឧបករណ៍ទំនាក់ទំនងសង្គម 
មួយកំពុងពេញនិយម ក្នុងចំណោមប្រជាជនកម្ពុជាវ័យ 
ក្មេងក្នុងការផ្តោះប្តូរគំនិតគ្នា។ មកទល់ពាក់កណ្តាលខែ 
កញ្ញាកន្លងទៅទំព័រហ្វេសប៊ុកមួយ ដែលបានបង្កើតឡើង 
កាលពីខែកក្កដាសំរាប់ការប្រកួតប្រជែងនេះ បានទាក់ទាញ
ទស្សនិកជនបាន ១៥ ម៉ឺន នាក់។ គ្រាន់តែក្នុងអំឡុង 
សប្តាហ៍ទីមួយខែកញ្ញា ហ្វេសប៊ុកនេះ បានទាក់ទាញ  
ទស្សនិកជន ជាង ១ម៉ឺន នាក់។

រូបថតរបស់អ្នកប្រកួតប្រជែងទាំង ១០ នាក់ នឹង 
ត្រូវបានយកទៅរៀបចំជាការតាំងពិពណ៌រូបថតមួយក្នុង  
គោលបំណងលើកកំពស់ថែមទៀតនូវការយល់ដឹងរបស់ 
សាធារណជន អំពីការអភិវឌ្ឍដោយចីរភាពជាប្រយោជន៍  
ដល់មនុស្សជំនាន់ក្រោយ។ ការប្រកាសជ័យលាភីក្នុងការ 
ប្រកួតនេះត្រវូបានគ្រោងថានឹងធ្វើឡើងនៅចុងខែតុលា។

រូបថតជំរុញការពិភាក្សាពីការអភិវឌ្ឍដោយចីរភាព

ប្រព័ន្ធចែកចាយទឹកប្រើដោយថាមពលពន្លឺព្រះអាទិត្យជួយនាំទឹកស្អាតឲ្យអ្នកស្រុកប្រើប្រាស់ក្នុងខេត្តក្រចេះ។ លទ្ធភាពទទួលបាន 
ទឹកស្អាតជាប្រធានបទមួយក្នុងចំណោមប្រធានបទផ្សេងៗទៀត ដែលត្រូវបានលើកយកមកឆ្លុះបញ្ចាំងក្នុងការប្រកួតប្រជែងរូបថត
ស្តីពីការអភិវឌ្ឍដោយចីរភាពដែលមានការគាំទ្រពី យូអិនឌីភី។

អាគារលេខ ៥៣ វិថី ប៉ាស្ទ័រ
សង្គាត់ បឹងកេងកង
ប្រអប់សំបុត្រលេខ ៨៧៧
ក្រុងភ្នំពេញ
ព្រះរាជាណាចក្រកម្ពុជា

ទូរស័ព្ទ ៖ +855 (0) 23 216 167
ទូរសារ ៖ +855 (0) 23 216 257
អុីម៉ែល ៖ registry.kh@undp.org
វេបសាយ ៖ www.un.org.kh/undp/
Facebook ៖ www.facebook.com/

